ՏԵՂԵԿԱՆՔ
«Հայաստանի Հանրապետության և Էրստե բանկի միջև «Գաբրիել Սունդուկյանի անվան ազգային ակադեմիական թատրոնի վերանորոգման» ծրագրի իրականացման նպատակով արտոնյալ պայմաններով վարկային համաձայնագրի» նախագծին հավանության տալու տալու մասին ՀՀ կառավարության արձանագրային որոշման նախագծի վերաբերյալ
ներկայացված առաջարկությունների և դիտողությունների մասին 

	Գերատեսչության անվանումը

	Ներկայացված առաջարկությունները և դիտողությունները
	ՀՀ ֆինանսների նախարարության դիրքորոշումը


	ՀՀ արտաքին գործերի նախարարություն
	
    Համաձայնագրի 9-րդ կետերի 4-րդ  պարբերության համաձայն՝ Հայաստանի Հանրապետությունը անդառնալիորեն հրաժարվում է անձեռնմխելիության իրավունքից (հրաժարվում է սեփականության իրավունքով պատկանող ցանկացած գույքի անձեռնմխելիությունից, Ավստրիայում ցանկացած տեսակի իրավական գործընթացի նկատմամբ, իրականացման միջոցների նկատմամբ անձեռնմխելիությունից, ցանկացած դատարանի կամ արբիտրաժային տրիբունալի ընդդատության անձեռնմխելիությունից և այլն):
    Գտնում ենք, որ Հայաստանի Հանրապետությանը սեփականության իրավունքով պատկանող ցանկացած գույքի անձեռնմխելիությունից հրաժարվելը  անընդունելի է, ուստի առաջարկում ենք խմբագրել Համաձայնագրի վերոնշյալ կետերը սահմանելով  բացառություններ ներքոնշյալ գույքի նկատմամբ.
·  այն գույքի կամ բանկային հաշվի նկատմամբ, որը նախատեսված է ՀՀ-ի դիվանագիտական ներկայացուցչությունների կամ հյուպատոսական հիմնարկների, հատուկ առաքելությունների, միջազգային կազմակերպությունների առաքելությունների կամ պատվիրակությունների գործառույթների իրականացման համար,
· այն գույքի, որը ռազմական բնույթի է կամ նախատեսված է ռազմական գործողություններ իրականացնելու համար,
· ՀՀ-ի Կենտրոնական բանկի գույքի,
· այն գույքի, որը կազմում ՀՀ-ի մշակութային ժառանգության մաս կամ նրա արխիվների մաս և որը դրված չէ վաճառքի,
· այն գույքի, որը գիտական, մշակութային կամ պատմական նշանակություն ունեցող օբյեկտների ցուցահանդեսների մաս է կազմում և որը դրված չէ վաճառքի:

	



Դիրքորոշումը  քննարկվել է համապատասխան իրավասու մարմինների հետ և կայացվել է վերջնական եզրակացություն








	ՀՀ արդարադատության նախարարություն
	1. Նախագծի վերնագրում «հոկտեմբերի» բառն անհրաժեշտ է փոխարինել «նոյեմբերի» բառով:
2. Նախագծի 2-րդ կետի համաձայն վերնագրում «տալու» բառից հետո անհրաժեշտ է լրացնել «և Հայաստանի Հանրապետության ֆինանսների նախարարին «Հայաստանի Հանրապետության և Էրստե բանկի միջև «Գաբրիել Սունդուկյանի անվան ազգային ակադեմիական թատրոնի վերանորոգման» ծրագրի իրականացման նպատակով արտոնյալ պայմաններով վարկային համաձայնագիրը» ստորագրելու լիազորություն տալու մասին» բառերը, քանի որ որոշման վերնագիրը պետք է հակիրճ տեղեկատվություն պարունակի բովանդակության մասին:
3. Նախագծից անհրաժեշտ է հանել «Հայաստանի Հանրապետության կառավարությունը որոշում է» բառերը, քանի որ ՀՀ կառավարության արձանագրային որոշումն իրավական ակտ չի հանդիսանում՝ համաձայն «Իրավական ակտերի մասին» Հայաստանի Հանրապետության օրենքի 2-րդ հոդվածի:
4. Նախագծի 1-ին կետում անհրաժեշտ է հստակեցնել, թե որ հավելվածների համաձայն է հավանություն տալիս Հայաստանի Հանրապետության կառավարության արձանագրային որոշմանը, քանի որ նախագծում առկա են մի շարք հավելվածներ:
5. Նախագծով հաստատվող NN 1,2,3 և 4 հավելվածների աջ անկյուններում անհրաժեշտ է լրացնել «Հայաստանի Հանրապետության կառավարության արձանագրային որոշման 2014 թվականի N   որոշման» բառերը:
6. Նախագծում առկա են օրենսդրությամբ չնախատեսված հստակեցման, պարզաբանման և խմբագրման կարիք ունեցող հասկացություններ և արտահայտություններ, որոնց կիրառումը առաջացնում է իրավական անորոշություն:  
Այսպես՝ «դրոշմատուրք», «գրանցման տուրք», «փաստաթղթային հարկեր», «Համաձայնագրի կառավարող օրենք», «Ցանկացած արտոնություն, համաձայնության գրանցում կամ հաստատում (կառավարական կամ այլ)» և այլն:
7. Նախագիծն անհրաժեշտ է համաձայնեցնել Հայաստանի Հանրապետության արտաքին գործերի նախարարության հետ:
	Ընդունվել է

Ընդունվել է մասնակի











Ընդունվել է






Ընդունվել է





Ընդունվել է




Սույն դիրքորոշումն ունի թարգմանչական և տեխնիկական բնույթ









Համաձայնեցվել է





                 
ՀՀ ֆինանսների նախարարություն

